
78v,1 [Y][ſopo] iſt guͦt chrut. oͮbe div geboͮrt ſtirbet indemo wibe. trinke iz
78v,2 [mi]t warmen wazer ſo vert iz uone ire. Er iſt goͮte vvr den ſtechen
78v,3 [un]te hilfet och den den der mage ſvvirt. [B]ibinella iſt goͮt zu allen
78v,4 [ar]baiten deſ herzen. der ſi mit eziche ſoͮdit. unte ſi ſo niuzet.
78v,5 [G][e]ntiana unte diu hemere geſoteniumit ezzich. iſt goͮte den tobentigen.
78v,6 [S]tainfár genozzen mit prote iſt dengoͮte den lanche wE
78v,7 toͮint. [S]cellewrze ſoch iſt goͮt den tunchelen oͮgen. oͮbe ſi ge temꝑet
78v,8 wirt min wine vnte mit oleo unte mit wizeim ingiber. [B]ibox
78v,9 iſt goͮte zeme wagante zane. iſt dem wibe zediu goͮt. da ſi dageniſit.
78v,10 bint irz uf den buch. ſige niſet ſaz ſtunte. nim iz habe ſcʰire
78v,11 daz daz innader hiut nachge. [S]enef genuven mit honige. gemiſſceth.
78v,12 iſt goͮt zeder uzge bluihten huͥte. [M]inze iſt goͮt wr digeluſt
78v,13 deſhuriſ. [E]bom iſt goͮt wrden troͮfen ob er daz ſôch trink et.
78v,14 [E]phich iſt goͮt den zornegen livten. unten den der buhc we tuot
78v,15 ob er in trinkeit indemo bade. [H]uſwrze ſohc iſt goͮt dender ubele
78v,16 ge hoͮret trophet im iz in zore miſciz mit hiuner ſmalze.
78v,17 [D]az galgan iſt warmer nature. iz doievvet. unte loſit. machiet
78v,18 den munt vilſuiz ſtinkent. unte bringet den man. vnte daz
78v,19 vvib. zemihchelen minnen. [C]itwar iſt alſam. war daz iz ſterchet
78v,20 den magen. zedem ezzene. unte iſt goͮt. vvr di hechunge der eiterwrm.
78v,21 iſt goͮt wr dei wib. [D]az ingeber iſt och warmer naturę.
78v,22 iſt goͮt iohc alten wiben. unte alten livten. iz ſuentet allan den ſihtvͦm
78v,23 iſt ochc goͮt vvr den zandeſwern. [P]erthterā iſt goͮt. vvr daz roz

79r,1 iz ſuentaz unte anderen ſihtoͮm deſ mundeſ. unte der chelen
79r,2 [N]ux muſcata iſt warmer naturę ſi ſterchet den menniſchen[.]
79r,3 [ma]chet ſuizez kuſſen ſi iſt goͮt furden ſihctoͮm der lebere unteſmil[zeſ ][.]
79r,4 [P]eonia iſt goͮt furzebringen den wiben ir naturę bloͮt ſidewinget
79r,5 unte iſt goͮt fur di gith. vvnte wr die ſvvellunge deſ libeſ. [L]iquaricia
79r,6 iſt goͮt wrdi huͦſten. unte vvrden bruſt ſuueren.

